
Çурхи çеçке хирте йăл-йăл тăвать... 
 
 

Çурхи çеçке хирте йăл-йăл тăвать, 

Тăри юрри хир тăрăх янрать; 

Çеçкесен çийĕнче çил варкăшать, 

Унăн сасси лăпкă çеç вăр тăвать. 

Тăри сасси çӳлте ян-ян каять, 

Çил вĕрсессĕн çиле май илтĕнет; 

Тăрин икĕ çуначĕ вăр-вăр тăвать, 

Эпĕ çӳлелле пăхсассăн курăнать. 

Тăрин çинçе сасси пит хурлăхлă, 

Мĕн сăвăпа юрлани илтĕнмест; 

Сăвви пулмасан та вăл кăмăллă, 

Илтсен чĕрем шухăшсăр тусеймест. 

